Улсын Их Хурлын 2014 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2015 оны 01 дүгээр сарын 20-ны өдөр /Мягмар гараг/-ийн хуралдааны гар тэмдэглэл


Байнгын хорооны дарга, Улсын Их Хурлын гишүүн Д.Батцогт ирц, хэлэлцэх асуудлыг танилцуулж, хуралдааныг даргалав.

Хуралдаан ирвэл зохих 19 гишүүнээс 10 гишүүн ирж, 52,6 хувийн ирцтэйгээр 17 цаг 45 минутад Төрийн ордны “Б” танхимд эхлэв.


Чөлөөтэй: Ё.Отгонбаяр, Д.Хаянхярваа, Я.Санжмятав, Л.Энх-Амгалан, С.Эрдэнэ.


Нэг. Дэд хорооны бүрэлдэхүүнд өөрчлөлт оруулах тухай.
Байнгын хорооны дарга Д.Батцогт Улсын Их Хурал дахь МАН-ын бүлгийн гаргасан Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүнд Улсын Их Хурлын гишүүн Д.Сумъяабазар, А.Тлейхан, Д.Хаянхярваа нарыг томилуулах тухай саналыг танилцуулав.

Д.Батцогт: - МАН-ын бүлгийн саналаар Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүнд Улсын Их Хурлын гишүүн Д.Сумъяабазар, А.Тлейхан, Д.Хаянхярваа нарыг оруулах саналыг дэмжье.

90,9 хувийн саналаар санал дэмжигдлээ.
Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүнд Улсын Их Хурлын гишүүн С.Ганбаатар, Л.Гантөмөр, С.Одонтуяа, Я.Санжмятав, С.Эрдэнэ, Л.Эрдэнэчимэг, Д.Сумъяабазар, А.Тлейхан, Д.Хаянхярваа нар орохоор тогтов.

Байнгын хорооноос гарах санал, дүгнэлтийг Улсын Их Хурлын гишүүн Д.Батцогт Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 17 цаг 48 минутад өндөрлөв.
Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ ДАРГА Д.БАТЦОГТ
Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ






Б.БАТГЭРЭЛ
УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 
БАЙНГЫН ХОРООНЫ 2015 ОНЫ 01 ДҮГЭЭР САРЫН 20-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Батцогт: -Одоо хоёр дахь асуудал байгаа. Тавхан минутын асуудал. Эхлээд би хурал удирдаж байгаагаараа манай Байнгын хороо эхлээд хуралдъя.

Ирвэл зохих 19 гишүүнээс 10 гишүүн ирсэн байна. Нийгмийн бодлого, боловсрол, соёл, шинжлэх ухааны байнгын хорооны ирц хүрсэн тул хурлаа эхэлье.


Хэлэлцэх асуудал тодорхой байгаа. Дэд хорооны бүрэлдэхүүнд өөрчлөлт оруулах тухай асуудлыг хэлэлцэнэ. 

Гишүүдэд өөр санал байна уу?

-Байхгүй байна. Хэлэлцэх асуудлаа баталлаа.

Хэлэлцэх асуудалдаа оръё.

Дэд хорооны бүрэлдэхүүнд өөрчлөлт оруулах тухай асуудал хэлэлцэнэ.

Улсын Их Хурлын чуулганы хуралдааны дэгийн тухай хуулийн 14.4-т “Дэд хорооны бүрэлдэхүүний тухай асуудлыг харьяалах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаан Байнгын хороодын гаргасан санал, дүгнэлтийг үндэслэн Дэд хорооны бүрэлдэхүүний тухай тогтоол батална” гэж заасан байдаг.

Улсын Их Хурал дахь МАН-ын бүлгээс ирсэн саналыг танилцуулъя.

Монгол Улсын Их Хурлын тухай хуулийн 27 дугаар зүйлийн 27.1.5 дахь заалтын дагуу Улсын Их Хурал дахь МАН-ын бүлгээс дараах Дэд хороодод нэр бүхий гишүүдийг хуваарилуулах саналыг танд зөвшилцөхөөр хүргүүлж байна гэж байна.
Мянганы хөгжлийн зорилтууд болон ядуурлыг бууруулах асуудлын дэд хороонд Улсын Их Хурлын гишүүн Я.Содбаатар, Д.Сумъяабазар, А.Тлейхан, Д.Хаянхярваа нарыг томилуулахаар оруулж ирж байна. Дэд хорооны бүрэлдэхүүнд дөрвөн гишүүн оруулж ирж байгаа юм байна. Гурав байх ёстой юм байна. Тэгээд Содбаатар гишүүний нэрийг татаж авсан байна. Тэгэхээр одоо Сумъяабазар гишүүн, Тлейхан гишүүн, Хаянхярваа гишүүдийн нэрс орж байгаа юм байна. 

Мянганы хөгжлийн зорилтууд болон ядуурлыг бууруулах асуудлын дэд хорооны бүрэлдэхүүнд Улсын Их Хурлын гишүүн С.Ганбаатар, Л.Гантөмөр, С.Одонтуяа, Я.Санжмятав, С.Эрдэнэ, Л.Эрдэнэчимэг нар байгаа. Энэ дээр гурван гишүүн нэмж орж байгаа шүү дээ. Нийтдээ 9 гишүүнтэй болж байгаа юм байна.

МАН-ын бүлгээс оруулж ирсэн гурван гишүүнийг дэмжье гэдгээр санал хураалт явуулъя.

10 гишүүн санал хураалтад оролцож, 9 гишүүн дэмжсэнээр 90 хувийн саналаар МАН-ын бүлгээс оруулж ирсэн Сумъяабазар, Хаянхярваа, Тлейхан нарын гишүүдийг Мянганы хөгжлийн зорилтууд болон ядуурлыг бууруулах асуудлын дэд хорооны гишүүнээр дэмжлээ.

Байнгын хорооны санал, дүгнэлт унших Улсын Их Хурлын гишүүнийг томилъё.

-Би өөрөө танилцуулъя.
Баярлалаа. Өнөөдрийн Нийгмийн бодлогын байнгын хорооны хурал.

Бичлэг буулгасан:

ПРОТОКОЛЫН АЛБАНЫ ШИНЖЭЭЧ

